
 

SERIES: “MY BODY”, EP 2  

SCENE - MU NZU - MURI BUTIKE - SAA 5:30 PM 

Cynthia afasha Keza kwiyakira 

 

SFX: HUMVIKANE ABANA BAKINA HIRYA, INDIRIMBO MURI COMPUTE HAFI YA 
MIC 

 

1. CYNTHIA: Keza, bite? Ko mbona ubabaye, usa nkuwihebye? 

2. KEZA: (YIRUHUTSE) Cynthia, ntabwo binyoroheye pe. Ariko banza 

unyemerere ko ntawe uzabibwira.  



3. CYNTHIA: Ndi inshuti yawe kandi nawe urabizi; ntawe nabibwira 

pe. 

4. KEZA:(YIMYOZE) Nyine, sha umubiri wange uri guhinduka biteye 

ubwoba. Reba aya mabere! Asigaye antera isoni kuburyo numva 

ntashaka kugira ahonjya. 

5. CYNTHIA: Kee, shaniibisanzwe! Ubuse nge ubona ntayafite?ubona 

bintera isoni se? Nawe ntibigomba kugutera ipfunwe rero 

6. KEZA: Ceceka sha nuko wabirenze nyine, Umva ejo bundi maman 

yanguriye isutiye, numva mbuze aho nkwirwa! 

7. CYNTHIA: Ni byiza sha. Urumva se na we atarabonye ko utangiye 

kuba inkumi?  

8. KEZA:(YIMYOZE) Nonese ko hari abakobwa banduta ku ishuri 

batarayazana? 

9. CYNTHIA: Sha nyine abakobwa bose ntabwo binjira mu bwangavu ku 

myaka imwe. Ntuzi se ko hari nabatangira kujya mu mihango 

bitinze? 

10. KEZA: Koko se? 

11. CYNTHIA: Iii; nkanjye nayitangiye ntinze. Gusa nagize amahirwe 

mama amba hafi.  

12. KEZA: Sha nange tante yatangiye kubinganirizaho; yananyeretse 

nuko bakoresha kotegisi.  

13. CYNTHIA: Eeh, kotegisi zo ugomba guhora uzibitseho. 



14. KEZA:(YIMYOZE) Abahungu sha barakize ntibahuran’ibibibazo 

byose.  

15. CYNTHIA: Eheee, ibibyose nabo babinyuramo. 

16. KEZA:(ATUNGUWE) Ngo? Nabo se bajya mu mihango? 

17. CYNTHIA:(ASEKE) Oyaaaa. Bo bazana nk’ubwanwa, ijwi 

rigahinduka, bakaniroteraho.  

18. KEZA: Eeh...sha uzi ibintu. Ubuse nk’ibyo wabimenye ute? 

19. CYNTHIA: Sha, nge nkunze kujya kubaza ku amakuru ku kigo 

nderabuzima. Ahubwo se wari uziko umuhungu watangiye 

kwiroteraho ashobora gutera inda? 

20. KEZA: Seriye se? Noneho n’umukobwa ashobora gutwita ari uko 

atangiye imihango? 

21. CYNTHIA: Oya, umukobwa niyo yaba atarajya mu mihango, yatwita 

aramutse akoze imibonano mpuzabitsina idakingiye 

22. KEZA: Eeeeh. Sha ntabyo narinzi pe. 

23. CYNTHIA: Ni ibisanzwe pe; nubona ibikubaho ntibikagutere 

isoni. 

24. KEZA: Ariko shahu mba numva abahungu baba bandeba! Noneho hari 

n’uwankoze ku mabere ejo bundi, ashaka no kunsoma sha! 

25. CYNTHIA:(ATUNGUWE) Ngo? Keza, aho yararengereye pe! 



26. KEZA: N’ubundi nahise mwishikuza. (YIMYOZE) Ariko 

byarambangamiye cyane. 

27. CYNTHIA: Pole sha Keza. Ariko byo wagize neza kumuhakanira. 

28. KEZA: Bwo se ahubwo iyo abyanga? Narikubigira nte koko? 

29. CYNTHIA: Abyanze, ni ugutabaza, warangiza ukamurega. Iryo ni 

ihohoterwa sha. 

30. KEZA: Ubwo se namurega kurinde? Kandi unumva aba ari nange 

wabiteye. 

31. CYNTHIA: Oya Keza, wamurega ku zindi nzego z’umutekano 

zikwegereye nka RIB, cyangwa ku buyobozi bw’inzego z’ibanze. 

32. KEZA: Eeeh. 

33. CYNTHIA: Kandi ntabwo ari amakosa yawe, sibyo? Ntihazagire 

ukubeshya. 

34. KEZA: Eeh, urakoze sha 

35. CYNTHIA: Ntaribi, ariko rwose ntukajye utinya kugisha inama 

umuntu mukuru wese wumva wizeye, ntukabyihererane pe. 

 


